
� ELAk gogoratzen du gobernua galdu arren
erregimeneko botere-egiturak indarrean dirau-
tela, sare klientelar eta mediatikoetan eta elite
ekonomiko eta enpresarialetan. Erregimenari
epe ertainean ere gailentzeko ezinbestekoak
dira ideiak, erabakitasuna eta babesak erakar-
tzea. Oraingo abagunea dezepzio bilaka ez
dadin boluntarismo politikoa baino askoz
gehiago behar da: erregimenari aurre egiteko
konbikzioa, ausardia eta kemena.

� Aldaketa nahi duen oinarri soziala hedatzeko
modurik hoberena birbanaketa-politika 
indartsuak egitea da, justizia sozial handiagoa
ekarriko dutenak.  

� ELAk zinezko aldaketarako eragile aktibo
izan nahi du aurrerantzean ere, eta lan egingo
du gizarte-politika Gobernu honen lehentasun
izan dadin, mobilizazioaren eta interpelazio
politiko, sozial eta sindikalaren bidez. 

